
Aura variabla cun sulegl, plievgia e naiv
Situaziun generala: La zona da 
pressiun bassa sa mova da la Ga
licia vers la Biskaia. Vers las Alps 
flessegia puspè aria miaivla ed 
umida. Oz arriva ina front fraida 
vers la Svizra.
Oz: Per gronda part neblì e nà 
dal vest singulas precipita
ziuns. L’avantmezdi en 
furma da naiv, suenter
mezdi sco plievgia. 
Temperaturas la damaun 
enturn minus 4 grads, il suen
termezdi enturn 1 grad.
Prognosas: La sonda variabel fin 
fitg neblì. En il vest singulas pre
cipitaziuns. Cunfin da naiv sin 
800 fin 1100 meters. La dumen
gia per gronda part sulegliv, en las 
Alps favugn.

Fraid e grisch 
sco paucas giadas

� (rtr) En l’entira Svizra è il fa
vrer 2018 stà memia fraid e 
grisch. En las Prealps èsi stà in 
favrer cun il pli pauc sulegl dapi 
l’entschatta da las mesiraziuns. 
Latiers èsi stà en l’entira Svizra 
memia fraid, en l’ost trais fin 
quatter grads sut la norma. Il 
schaner saja stà en il nord da las 
Alps radund tschintg grads pli 
chaud ch’en la media da la nor
ma relevanta dals envierns 
1961–1990. A Basilea ed a Ge
nevra è il schaner 2018 perfin 
stà il pli miaivel dapi l’entschat
ta dal 19avel tschientaner.Den
tant saja il favrer 2018 stà 4 °C 
pli fraid ch’en la media. Ad Aro
sa èsi schizunt stà 4,5 °C pli 
fraid. Durant il favrer dals en
vierns dal 2012 ed il 2013 èsi 
dentant stà anc pli fraid. L’en
tschatta da l’emna ha i dà sin il 

Corvatsch ed a la staziun Buffa
lora sin il Pass dal Fuorn mesi
raziuns da sut 30 °C. In’anc pli 
bassa temperatura ha i da sulet
tamain a La Brévine, ils 10 da 
favrer, cun –31,4 °C

Fertant ch’i ha dà grondas 
navadas il schaner è il favrer stà 
en blers lieus memia sitg. Tenor 
SRF Meteo saja vegnì mesirà sin 
la staziun a Samedan durant il 
favrer sulettamain tschintg mil
limeters naiv.

Ils proxims dis vegni cunti
nuadamain pli chaud. Oz ven
derdi a bun’ura datti per part 
anc naiv en lieus pli bass, den
tant tar temperaturas marcanta
main pli autas ch’ils ultims dis. 
En las Alps buffa il favugn e las 
temperaturas creschan sin ra
dund 7 °C. La dumengia èn en
turn 10 °C pussaivels.

Diesch onns 
scumond da fimar

Avant 10 onns è vegni scumandà 
en Grischun da fimar en ustarias 
ed edifizis publics. Ozendi para 
quest dentant dapli normalitad 
che propi in scumond. Quai ve
san schizunt ils anteriurs adversa
ris uschia.

Hans Telli, da quella giada de
putà, era il grond adversari dal
scumond. Ozendi vesa el l’entira
chaussa dentant schizunt sco
avantatg per el sco fimader.
Sch’el giaja ozendi en ustaria a
dar jass, lura fimia el bler pli
pauc, quai saja segir in avantatg.
Che scumonds na fetschian betg
adina da basegn, da quel avis è el
dentant enfin oz. En quest cas na
saja dentant betg stà ina tuppa
idea. Tema per las ustarias aveva
avant diesch onns er il deputà
engiadinais Jon Peider Lemm. 
Ustarias cun in public che giau
da da pudair fimar stoppian su
enter probablamain serrar las
portas u far quint cun grondas
perditas. Quai na saja per cletg
betg stà il cas. El po strusch pli
metter avant co ch’i era avant il
scumond.

Martin Schmid, actual cusse
glier dals chantuns e da quella gia
da en la regenza grischuna, vule
va per mintga pretsch in cumpro
miss che funcziuna era per il tu
rissem e la gastronomia. Quai sa
ja tenor el gartegià. Ins haja chat
ta ina via che plaschia a la gronda 
part.

Zero Waste – per 
pli pauc emballadi

Mintga uman svizzer produce
scha en media dus kilos rument 
per di. Sche tuts vivessan tenor 
Zero Waste na fiss quai betg pli il 
cas. Viver Zero Waste è simpel ed 
ins na sto betg desister dad insa
tge. Blera rauba san ins er far sez, 
uschia spargnan ins raps, temp ed 
er emballadi. Tut quai tutga tar la 
moda da viver da Zero Waste. En 
butias da Zero Waste emplene
schan ins ils products en agens 
satgets e recipients e po uschia 
spargnar ina massa plastic. En 
Svizra datti fin ussa 40 da questas 
butias. Planisada è er ina butia a 
Cuira.

Planisaziun dal territori
La lescha federala pretenda adattaments sin livel chantunal e communal

DA JON DOMENIC PAROLINI, 

CUSSEGLIER GUVERNATIV

L a fin da l’onn 2017
ha la regenza grischu

na dà en consultaziun il
sboz per ina revisiun par
ziala da la lescha chantu
nala davart la planisaziun
dal territori per il chan
tun Grischun (LPTGR).
Anc fin ils 21 da mars
2018 pon persunas per
tutgadas ed interessadas
inoltrar lur posiziuns. En
il center da la revisiun
parziala stat l’introduc
ziun d’ina nova taxa sin la
plivalur da bains immo
bigliars che resulta en
consequenza da mesiras
da la planisaziun dal ter
ritori, sco p. ex. enzona
ziuns. Il chantun è obligà
da far quest pass pervia
da la lescha federala da
vart la planisaziun dal
territori.

Per bains immobigliars
che vegnan p. ex.

mess da la zona d’agricul
tura en la zona da con
strucziun resulta regular
main ina plivalur consi
derabla. Per ina parcella
da construcziun ordinaria
da ca. 500 m² po questa
plivalur importar svelt in
mez milliun francs u da
pli – tut tenor la situa
ziun ed il lieu. Da talas
plivalurs profitava fin us
sa mintgamai unicamain
la proprietaria u il pro
prietari dal bain immo
bigliar, nota bene senza
avair furnì activamain sez
ina prestaziun en chaussa.
Sin fundament dal dretg
federal sto la proprietaria
u il proprietari dal bain
immobigliar consegnar
da nov ina tscherta pro
centuala da la plivalur a

quella vischnanca, sin il
territori da la quala l’en
zonaziun è vegnida fatga.
La taxa vegn fixada da la
vischnanca il mument
che l’enzonaziun vegn ap
provada. La proprietaria
u il proprietari dal bain
immobigliar sto dentant
pajar la summa fixada pir
cur ch’ella u el profita da
la plivalur. Quai è il cas
cur ch’il bain immobi
gliar vegn vendì u surba
jegià.

Tenor la proposta da
la regenza duain las

vischnancas assegnar la
mesadad da lur retgavs da
la taxa da plivalur ad in
fond chantunal. En il
senn d’ina gulivaziun in
tercommunala duain ils
daners da quest fond ser
vir per sustegnair quellas
vischnancas che na da
stgan – pervia da la lescha
federala davart la planisa
ziun dal territori –
strusch pli far enzonazi
uns, mabain ston schi
zunt concluder dezona
ziuns, tras las qualas ellas
èn eventualmain obliga
das d’indemnisar las pro
prietarias ed ils proprieta
ris dal terren dezonà. De
zonaziuns èn en discus
siun cunzunt en visch
nancas cun in svilup pli
debel u cun bler turissem
perquai che lur zonas da
construcziun actualas èn

daventadas memia gron
das pervia da prognosas
demograficas regressivas
e/u pervia da l’iniziativa
cunter las abitaziuns se
cundaras, uschia che
questas zonas ston vegnir
redimensiunadas sin fun
dament dal dretg federal.

Tenor il dretg federal
sto il chantun plina

vant stgaffir las basas giu
ridicas necessarias per che
terren da construcziun
enzonà na vegnia betg ac
cumulà, mabain effecti
vamain surbajegià entai
fer in tschert temp. Per
calcular la grondezza ad
missibla ston las vi
schnancas numnadamain
sa laschar metter a quint
tut las reservas d’utilisa
ziun en las zonas da con
strucziun, pia er surfa
tschas che vegnan accu
muladas e na vegnan per
via da quai betg offridas
sin il martgà. Perquai
n’èn las vischnancas betg
mo obligadas en cas d’en
zonaziuns, mabain er en
cas da zonas da construc
ziun existentas da cun
tanscher – en il mender
cas cun forza – la dispo
nibladad da las parcellas
da construcziun a maun
da termins da surbajegia
da e da mesiras sch’ils ter
mins na vegnan betg ob
servads.

Ulteriurs elements da
la revisiun da la

LPTGR èn ina integra
ziun pli ferma dal cussegl
grond en la planisaziun
directiva chantunala, no
vas prescripziuns a favur
da la construcziun d’abi
taziuns per persunas cun
impediments sco er pro
postas per simplifitgar ed
accelerar las proceduras.

Tut ha schelau
� Ils gis freids ein vargai. Buca
mo la glieud ha giu freid. Era
per biars animals eis ei stau in
temps plitost dir. Tuccai special
mein dil freid ein era ils cur
nagls stai. Ils gis cun tscha

gher’aulta ei ina cozza da glatsch
e neiv setschentada sin lur ple
mas. Entras lur vestgiu da ple
mas spess vegn la ferdaglia den
ton ad esser stada supportabla.

Johann Clopath

Era la curnaglia ha stuiu pitir pervia dalla scheltira. FOTO J. CLOPATH

